
KORNUS edo MUGIRIO 

Hondarribiko toki-izenen artean za-

harrena edo zaharrenetakoa Kornus da. 

Irailaren zortziko alardean ordea, 
txunditurik gelditu nintzen konpañia ba-
ten izentzat "Mendi auzoa" irakurtzeaz. 
Ez dakit noiz hasi ziren Kornusi "Monta-
ña" deitzen, baina oso berria dela dirudi. 
Zeren joan zen mendearen hasierara arte 
Kornus edo Mugirio bezala ezagutzen bai 
zen. Eta, orain, joan zen mendetik norbai-

tek erdaldundua hara hor alardean eus-

karara itzulia. 

Erremedio hori, gaitza bera baino 
okerragoa da. 

XVII eta XVIII. mendeetan Jaizkibel-
dik Higerrera arteko gailurretatik itsasal-
derako guzia zen Kornus, eta beste izen 
batez Mugirio bezala ezagutzen zena; 
orain "Montaña" bezala agertzen zaigu. 

Bietarik zaharrena eta hedatuena, 
baserri batek bere memoria gorde diguna, 
Kornus dugu noski. Agian erromarren-
gandik datorkigu, mendi-adarra edo itsas-
-adarra adieraziz, latinak erakusten digu-

nez. Baina baditeke bere atzizkia Akita-
nian hain hedatua den "-oz" izatea, zeren 
agiri zaharretan maiz irakurtzen bai da 
"Cornoz". 

Historiagileek 1280ko guduan aipa-
tzen dute Kornus, baina aurkitu dudan 
agiririk zaharrena 1481ekoa da. Eta Kor-
nus zeritzan lurralde hortan geroztik erai-
ki zen izen hori daraman baserria. 

Zergatik ez bere izen jatorra itzuli? 
Hondarribiko Udalak du azken hitza. Guk, 
helduden urteko alardean, "Kornus kon-
pañia" pozago irakurriko genuke. 

